
GOUVÈNÈ CUOMO ANONSE DOT ETA A PRAL METE KOUCH ASFAT SOU DIREKSYON SID SAW MILL 

PARKWAY POU DIMINYE INONDASYON  

 

Pwojè sezon otòn nan Pleasantville Pral Leve Wotè Otowout la 

 

Gouvènè Andrew M. Cuomo te anonse jodi a New York State Department of Transportation (NYSDOT) 

pral egzekite yon pwojè asfataj pou diminye kantite fwa inondasyon rive sou direksyon sid Saw Mill River 

Parkway a nan Pleasantville, Konte Westchester. NYSOT ap egzekite pwojè a pandan l ap travay sou yon 

plan kap dire yon bon bout tan pou elimine inondasyon sou pòsyon wout sa ki ba.  

 

“Pandan kèk ane ki sot pase yo, nou travay san pran souf pou amelyore epi modènize enfrastrikti New 

York ak pwojè tankou mete lòt kouch asfat sou Saw Mill River Parkway pou diminye inondasyon epi asire 

sikilasyon machin,” te deklare Gouvènè Cuomo. “Se te yon gwo pwoblèm pou kominote a, epi 

gouvenman Eta New York ap pran mezi pou kenbe sikilasyon ak sekirite sou wout pasan sa.” 

 

Manm Komisyon NYSDOT la, Joan McDonald, te di konsa, “Gouvènè Cuomo konnen deplasman enpòtan 

pou touris, kwasans ekonomik ak bezwen elemantè yo. Inisyativ sa pral leve wotè Parkway a nan kote ki 

pi espoze ak inonsayon yo pandan n ap travay pou jwenn yon solisyon pi pèmanan.” 

 

Pwojè a, ki prevwa pou l kòmanse mwa sa pou pi ta, mande pou yo mete kouch asfat sou yon distans apeprè 

900 pye nan direksyon sid Saw Mill Parkway a ant Bedford Road ak Marble Avenue nan Pleasantville. Li pral 

leve platfòm wout la nan yon wotè twa pous apeprè epi asfate ranp soti Marble Avenue sou Parkway a. 

Konpayi konstriksyon an se W.M Schultz Construction Inc. nan Ballston Spa, Konte Saratoga. 

 

Saw Mill River Parkway egziste depi lane 1920 yo. Seksyon ki ant Marble Avenue ak Bedford Road la te 

konstwi nan yon zòn marekaj sou yon teren plant imid yo rele toub ki sibi dekantasyon ak konpaksyon. 

Ofiamezi tan tap pase, elevasyon wout la tonbe, sa ki fè li vin espoze ak inondasyon. NYSDOT te resifase 

seksyon sa sou Parkway a nan lane 1998, li te remete l nan elevasyon orijinal li, men depi lè sa li vin afese.  

